ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի դեկտեմբերի 03-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը «ԲՀՍ-ԳՀԾՁԲ-25/2»
«ԲՆԱԿՉՈՒԹՅԱՆ ՀԱՏՈՒԿ ՍՊԱՍԱՐԿՈՒՄ» ՀՈԱԿ-ի կարիքների համար «գնումները համակարգողի ծառայությունների» ձեռքբերման նպատակով կազմակերպված «ԲՀՍ-ԳՀԾՁԲ-25/2» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2024 թվականի դեկտեմբերի 01-ին ստացված հարցադրումները և դրանց վերաբերյալ 2024 թվականի դեկտեմբերի 03-ին տրամադրված պարզաբանումները`

Հարցադրում N 1
Հարգելի գործընկեր

Խնդրում եմ «ԲՀՍ-ԳՀԾՁԲ-25/2» ծածկագրով մրցույթի վերաբերյալ պատասխանել հետևյալ հարցերին

79411210 ԳՄԱ կոդի անվանումն է Գնումների հետ կապված խորհրդատվական ծառայություններ, իսկ համաձայն «Գնումների մասին» ՀՀ օրենքի 5-րդ բաժնի 43-րդ հոդվածի խորհրդատվական ծառայությունների ձեռքբերումն իրականացվում է բաց կամ փակ նպատակային մրցույթի ընթացակարգով... և 44-րդ հոդվածում գրված է, որ  Խորհրդատվական ծառայության բաց կամ փակ նպատակային մրցույթի ընթացակարգով գնման դեպքում խորհրդատուների ցուցակ կազմելու նպատակով, օրենքի 24-րդ հոդվածով նախատեսված ընթացակարգի համաձայն, կազմակերպվում է նախաորակավորման ընթացակարգ: Տվյալ դեպքում ինչու՞ չի կազմակերպվել նախաորակավորման ընթացակարգ:

Նախկին «ԲՀՍ-ԳՀԾՁԲ-25/1» ծածկագրով մրցույթը չկայացած էր հայտարարվել «Գնումների մասին» ՀՀ օրենքի 37-րդ հոդվածի 1-ին մասի 2-րդ կետի համաձայն (այն է «Դադարել է գոյություն ունենալ գնման պահանջը») հիմք ընդունելով Երևանի քաղաքապետի 2024թ. Նոյեմբերի 7-ի թիվ 4296 որոշումը: Եթե դադարել է գոյություն ունենալ գնման պահանջը, ապա ի՞նչ հիմքով է հրապարակվել այս նոր «ԲՀՍ-ԳՀԾՁԲ-25/2» ծածկագրով մրցույթը:
Պարզաբանում N 1 
Հարգելի գործընկեր,

Ուսումնասիրելով Ձեր կողմից տրված հարցերը` ստորև Ձեզ ենք ներկայացնում հարցերի պարզաբանումներ

«ԲՀՍ-ԳՀԾՁԲ-25/2» ծածկագրով գնման ընթացակարգի գնման առարկա է հանդիսանում ՀՀ ֆինանսների նախարարության կողմից որակավորված գնումների մասնագետների կողմից մատուցվող ծառայությունները, որոնք իրենց բնույթով խորհրդատվական չեն, այլ հստակ նշված ծառայությունների մատուցում են:

 Համաձայն գնումների մասին ՀՀ օրենքի 2-րդ հոդվածի 1-ին մասի 17-րդ կետի` գնման առարկայի բնութագիրը դա գնման առարկայի հատկանիշները, դրանց ձեռքբերման և վճարման պայմաններն են, իսկ «ԲՀՍ-ԳՀԾՁԲ-25/1» և «ԲՀՍ-ԳՀԾՁԲ-25/2» ծածկագրերով գնման ընթացակարգերի գնման առարկայի հատկանիշները տարբեր են, ուստի նաև այլ է գնման առարկան:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ԲՀՍ-ԳՀԾՁԲ-25/2» ծածկագրով գնահատող հանձնաժողովի քարտուղար Աստղիկ Գյուրջյանին:

Հեռախոս` 093-455493, 

Էլ. փոստ a.gyurjyan@keystone.am

